
                   DEN NORSKE KYRKJA

                Gol og Herad sokneråd

Møtebok

for

GOL OG HERAD FELLESRÅD

Møte torsdag 24.06.2021 

Møtestart:
kl 08.00 på Teams 
Møteslutt:

kl 09.30
Til stade:



Medlemer:
Gunn-Astrid Frøysok, Ole Dag Møllerplass, Jorunn Viljugrein Stake,  Inger Lagmannsgård, Heidi Granli og Camilla Osnes.
Varamedlemer:
Bjørg Møllerplass og Heidi Bråten. (Marita Embre Stigen prøvde å logge på, men hadde for dårleg dekning der ho var)
Fråverande:
Hilde Midtgård, Olveig Synnøve Engene, Wenche Dahl-Michelsen Fløysand og Evi Anita Torp.
Andre:

Anne Gerd Jorde, sekretær  

SAKER:

FR-sak  22/21: 
Godkjenning av møteprotokoll frå møte 20.05.2021

FR-sak  23/21:
Økonomiplan 2022-2025

FR-sak  24/21:
Revisjonsrapport rekneskap 2020

FR-sak  25/21:
Redningsplan Gol kyrkje av utstyr ved eventuelt brann

FR-sak  26/21:
Investeringsbudsjett 2021

FR-sak  27/21: 
Orienteringar.

FR-sak 22/21:  GODKJENNING AV MØTEPROTOKOLL FRÅ MØTET 20.05.2021









Arkiv: 012.2

Saksdokument:

1. Møtebok frå møtet 20.05.2021.

Dokumentet ligg ved saka.

Saksopplysningar:

Møtebok frå møtet i Gol og Herad fellesråd i møte 20.05.2021 vert lagt fram for eventuelle korrigeringar og til godkjenning.

Framlegg til vedtak:

Gol og Herad fellesråd godkjenner møteboka frå møte 20.05.2021.

Gol og Herad fellesråd i møte 24.06.2021:

VEDTAK:

Gol og Herad fellesråd godkjenner møteboka frå møte 20.05.2021.

FR-sak  23/21:
ØKONOMIPLAN 2022-2025









Arkiv: 111

Saksdokument:

1. FR-sak 28/20 Økonomiplan 2021-2024

Saksopplysningar:

I FR – sak 28/20 gjorde fellesrådet slik vedtak:

	Investeringar:
	2021
	2022
	2023
	2024

	Utviding av gravplassen ved Gol kyrkje
	2 250 000
	
	
	

	Utviding av parkeringsplass Gol kyrkje
	
	
	500 000
	

	Utbetring av kloakken ved Gol kyrkje
	
	120 000
	
	

	Utbetring av gjerde på Gol kyrkjegard
	
	100 000
	
	

	Utbetring av tak Gol kyrkje*
	
	
	
	


*Avventer tilstandsprosjekt som kjem sumaren 2020

	Drift:
	2021
	2022
	2023
	2024

	Auke i vedlikehaldsbudsjettet
	50 000
	50 000
	50 000
	50 000


Arbeidet med ny gravplass ved Gol kyrkje har vorte forskyve og det er ikkje brukt så mykje av avsette midlar i 2021 som tiltenkt. Det vil seia at midlar som står i kommunen sitt budsjett i 2020 og 2021 til dette prosjektet må forskyvast til 2022 og kanskje 2023. Det er frå før sett av 3 747 000 kr u/mva til utviding av gravplass ved Gol kyrkje.  Det som må plussast på er indeksregulering på prisane som er frå 2017 samt prisauke utover dette.  Kommunen vil gjera vurderingar hausten 2021 om kva som bør leggast på av prisauke etter som prisar på ein del varer har auka ekstremt mykje siste månadene og vi enno ikkje veit korleis dette ser ut vidare utover året når tiltaka etter epidemien lettar. Det er lagt inn indeksauke frå 2017-2021 – sum 336 000 kr. Prisauke utover dette må drøftast i kommunen hausten 2021.

Det blir også jobba  med ny trase for gardsveg som nå ligg i ytterkant, men etter utvidinga vil gå gjennom gravplassen ved Gol kyrkje. Det er stipulert eit beløp på ein trase, men traseen er enno ikkje fastlagt heilt. Prisen på ny veg er stipulert til 275 000 kr u/mva. 

Det er også sett på ein avstikker frå ny veg og opp til driftsbygningen på Gol kyrkjegard.  Denne blir bratt og landbruksavdelinga tilrår å ikkje bruke dyrka mark til denne vegen.  Skal båe vegane byggast så blir prislappen ca 450 000 kr u/mva.  det er berre gardsvegen som er lagt inn i forslaget til vedtak, men dette kan drøftast i fellesrådet om skal endrast.

Parkeringsplassane ved Gol kyrkje dekker ikkje kapasiteten ved store gravferder, konsertar, konfirmasjonar, julegudstenester og andre store arrangement.  Det er derfor eit ynskje om utviding av parkeringsarealet.  Eit alternativ vart kostnadsrekna i 2019 og denne summen er lagt til grunn for, men det var ynskjeleg å få kostnadsrekna fleire alternativ før ein set i gang arbeidet. For å sleppe å regulere nye område til parkering, har det vore dialog med eigarane av skiheisen om felles bruk av eit område like ved fylkesvegen som er regulert til parkeringsplass for heisen (like nedanfor barnebakken). Skisenteret er villig til å ha ein plass her med felles bruk med kyrkja, men det er ingen planer om når utbygging av dette området vil skje. 500 000 kr som stod i økonomiplanen for 2023, er i forslaget flytta fram to år, då andre ting som kloakk og tetting av tak lir sett på som meir prekære oppgaver.

Kloakken i Gol kyrkje må tømmast svært ofte. Det viser seg at dette er eit gamalt anlegg med ein steinsett kum på 2 m3, mens kravet i dag er 4 m3.  Det er heller ikkje filtrasjonsgrøfter etter dagens krav.  Det har ikkje kome pålegg om oppjustering av anlegget, men det er ofte tømming og fleire gonger det går tett. Siste 5 åra har det i snitt vore tømming 1 gong i året, nokon år også 2 gonger. Det var seinast nødtømming 11. juni i år – den dagen den fyrste konserten etter pandemien skulle vera.  Det verkar som det er problem også med røyra då det ofte tettar seg på veg ut til kloakken.  Denne 

gongen kom det også opp att vatn gjennom sluket i arbeidsrommet i kjellaren. Det blir også dyrt med mange nødtømmingar .

Lekkasjer på taket på Gol kyrkje er eit problem. Då taket vart restaurert i 2009, nekta riksantikvaren at det kunne leggast tett undertak.  Det vart også i same periode gjort noko med isoleringa på loftet slik at jorda som låg der vart fjerna og isolasjonsmatter vart lagt på i staden.  Dette har medført at når taket lekk, så reiser vatnet utanpå isolasjonsmattene og kjem ned i enkelte kyrkjebenkar.  Det er ved sterkt regnvær og vind at problemet oppstår.  Gol kyrkja var teke ut til ein meir omfattande tilstandsanalyse i 2020.  Taklekkasjen vi har hatt vart godt dokumentert då det kom ei kraftig regnbyge mens kontrollør var på plassen.  Tiltak som er føreslege er tetting av undertak ved vassinntreningspunkt på kort sikt (50 000 kr) og innan 5 år  ei nærare analyse og om nødvendig omtekking av heile taket , då med tett undertak. (1 000 000kr). Årlege tettingar går på driftsbudsjettet, men sei meir langsiktig løysing blir lagt i økonomiplanen.

Tilstandsrapporten vi fekk via KA(Kirkenes arbeidsgiver og interesseorganisasjon), viser også eit behov for overflatebehandling ute og betre lufting mellom endeved på kledningen mot vannbord over murkrone. (pris 800 000kr). I tillegg så er berre delar av Herad kyrkje behandla med vedlikehaldsbeis.

Hovedpipe til orgelet i Herad kyrkje må skiftast.  Dette er ein kostnad på ca 150 000 kr.

Utbetring av gjerde ved Gol kyrkje, som stod på økonomiplanen i fjor, er nå på plass. Det gamle gjerdet er rive og nytt kome opp våren 2021.  Kostnaden er dekka av «korona»midler frå kommunen på 60 000 kr som vart innvilga til vedlikehaldsoppgaver i 2020.

Det ligg også ein del vedlikehaldsprosjekt/anskaffelsar som ikkje er større enn at dei må gå på driftsbudsjettet (under 100 000 kr)

· Vedlikehaldsbeis på Herad kyrkje ca 50 000 kr

Tårnet og høgaste veggane på Herad kyrkjetreng vedlikehaldsbeis.

· Alter på stavkyrkjetomta stod i 2020 på plana med ca 30 000 kr.  

For nokre år sidan vart jordalter og benkar i jord teke vekk då desse hadde sige saman og ikkje gjorde nytta si lenger.  Det bør opp eit alter att. Det mest haldbare er å bygge dette opp i stein. Det ligg ein stein ved Robru som Gerd Møllerplass har funne til alteret. Det manglar fortsatt plate, men det er mogleg at også ein slik stein er funne.  I så fall vil kostnaden berre vera å få dette på plass etter godkjenning frå riksantikvaren.

· Mindre vedlikehaldsoppgaver frå tilstandsanalysa ved Gol kyrkje (Kitting og måling av vindauge 70 000 kr innan 5 år, reperasjon av steintrapp og rekkverk utanfor prestesakresti Gol kyrkje- 30 000 kr, innvendige dører og punktvis reperasjon av overflater 50 000 kr, måling av benkar og overflater 100 000 kr)

Forslag til vedtak:

Gol og Herad Fellesråd søkjer kommunen om midlar til følgjande prosjekt:

	Investeringar:
	2022
	2023
	2024
	2025

	Utviding av gravplassen ved Gol kyrkje- prisauke frå 2017 tal som ligg i budsjettet
	336 000 *
	
	
	

	Ny gardsvegtrase ved Gol kyrkjegard
	275 000
	
	
	

	Utviding av parkeringsplass Gol kyrkje
	
	
	
	500 000

	Utbetring av kloakken ved Gol kyrkje
	120 000
	
	
	

	Utbetring av tak Gol kyrkje
	
	
	1 000 000
	

	Hovedpipe til orgel Herad kyrkje
	150 000
	
	
	

	Måling av Gol kyrkje
	
	800 000
	
	


*Prisauke utover indeksregulering på tidlegare innlagt sum blir lagt inn frå kommunen etter drøfting hausten 2021.

Gol og Herad fellesråd i møte 24.06.2021:

VEDTAK:

Gol og Herad Fellesråd søkjer kommunen om midlar til følgjande prosjekt:

	Investeringar:
	2022
	2023
	2024
	2025

	Utviding av gravplassen ved Gol kyrkje- prisauke frå 2017 tal som ligg i budsjettet
	336 000 *
	
	
	

	Ny gardsvegtrase ved Gol kyrkjegard
	275 000
	
	
	

	Utviding av parkeringsplass Gol kyrkje
	
	
	
	500 000

	Utbetring av kloakken ved Gol kyrkje
	250 000 **
	
	
	

	Utbetring av tak Gol kyrkje
	
	
	1 000 000
	

	Hovedpipe til orgel Herad kyrkje
	150 000
	
	
	

	Måling av Gol kyrkje
	
	800 000
	
	

	Vidareføring sprinkling Gol kyrkje
	
	500 000***
	
	


*Prisauke utover indeksregulering på tidlegare innlagt sum blir lagt inn frå kommunen etter drøfting hausten 2021.
** Nærare pris blir ettersendt til kommunen når anlegget er prosjketert

*** Ca halvparten av summen det kostar å sprinkle ferdig heile Gol kyrkje. Håper å kunne søke eksterne midlar til noko av dette arbeidet.
FR- sak 24/21: 
REVISJONSRAPPSORT FOR REKNESKAP 2020
Arkiv: 134
Saksdokument:

1. Rekneskap for Gol og Herad sokneråd (FR- sak  14/21)   

2. Brev av 22.06.2021 frå Viken kommunerevisjon - Revisjonsberetning 2020
3. Brev av 22.06.2021 frå Viken kommunerevisjon – Revisjonsbrev nr 1

Dokument nr 2 og 3 ligg ved saka.
Saksopplysningar:

Rekneskapen for Gol og Herad sokneråd var klar i midten av februar og sendt Viken kommunerevisjon for kommentarar før rekneskapet vart vedteke 18. mars 2021.  Kommentarane  vart ikkje handsama i rekneskapssaka då dei kom same dag og etter at møtet var avslutta. Revisjonen hadde ingen store merknader utifrå det dei raskt såg over, men hadde nokon spørsmål blant anna til avsetning til fond og overskriding på investeringsbudsjettet (prosjekt 6) som vart avslutta i sak 09/21 i marsmøtet. Revisjonen har i tillegg siste dagane etterspurt dokument og kome med spørsmål som dei har fått svar på.

Fellesrådet gjorde 18. mars slik vedtak i sak 14/21:

1. Gol og Herad fellesråd godkjenner rekneskapen for 2020 med eit mindreforbruk på

549 456,42 kr.

2. Mindreforbruket vert overført til disposisjonsfondet.

Det er økonomiavdelinga ved Gol kommune som fører rekneskapen.

Viken kommunerevisjon har revidert rekneskapen for Gol og Herad sokn for 2020 og avlagt revisjonsberetning. I tillegg har dei koma med eit brev om endringar i forhold til litt annleis måte å føre rekneskapen på og bedt om eit møte for å gå gjennom rutinar og måtar å føre rekneskapen vidare på.  Då vil revisjonen også ta kortare tid når dei har vorte betre kjent med verksemda vår.

Konklusjonen frå revisor si beretning er:

«Vi har revidert årsregnskapet for Gol og Herad sokn som viser et netto driftsresultat på kr 671 000 og et regnskapsmessig mindreforbruk på kr 549 456,-. Årsregnskapet består av balanse per 31 desember2020, driftsregnskap og investeringsregnskap for regnskapsåret avsluttet per denne datoen og noter til årsregnskapet, herunder et sammendrag av viktige regnskapsprinsipper.

Etter vår mening er det medfølgende årsregnskapet avgitt i samsvar med lov og forskrifter og gir i det alt vesentlige en dekkende fremstilling av den finansielle stillingen til Gol og Herad sokn per 31. desember 2020, og av resultatet for regnskapsåret som ble avsluttet per denne datoen i samsvar med lov, forskrift og god kommunal regnskapsskikk i Norge.»
Heile revisjonsberetninga ligg ved saka.

 I tillegg har revisjonen kome med eit brev med tre punkt som dei ynskjer endring i framtidige rekneskap.  Det gjeld:

· Endring på rekneskapsoppstillinga for drift – og investeringsrekneskapen sli at det blir i tråd med forskriftsbestemte oppstillingar.

· Utsendte fakturarer skal leggast ved innbetalingsbilaga

· Alle investeringar blir gjennomgått og aktivert i same år slik at det ikkje oppstår differansar i balansen. Denne gongen var det avvik i balansen på 955 874 kr som i hovudsak skuldast at investeringar gjennomført i 2019 ikkje var balanseført i same år.

Vurdering:

Oppsettet på rekneskap har vore ført slik over lengre tid utan at det har vore kommentert frå revisjonen tidlegare.  Tidlegare år har det også vore sagt at fakturajournalen har vore god nok så vi ikkje trengte å ta kopi av alle fakturane som blir sendt ut.

Med nye revisor følgjer også nye auge som ser.  Det er derfor positivt at revisjonen har bedt om eit møte med rekneskapsførar og kyrkjeverje på hausten for at vi saman kan sitja og få på plass rutinar slik revisjonen ynskjer å ha det utifrå forskrift og lovverk. Det vil også lette arbeidet for alle partar når revisjonen er i gang.
Forslag til vedtak: 

Gol og Herad fellesråd tek revisjonsberetningen for 2020 og medfølgjande brev til orientering.

Gol og Herad fellesråd i møte 24.06.2021:

VEDTAK:

Gol og Herad fellesråd tek revisjonsberetningen for 2020 og medfølgjande brev til orientering.

FR-sak  25/21:
VERDIBERGINGSPLAN GOL KYRKJE









Arkiv 411

Saksopplysning:

På siste branntilsyn vart verdiredningsplan i kyrkjene ønska av brannvesenet.  Dette er ei plan der ein på ei teikning av bygget viser i prioritert rekkefølgje kva som bør reddast ut først ved ein eventuell brann og korleis ein kan få ut dei tinga som ikkje berre er å bera ut.  Til dømes kan ei altertavle kappast av med motorsag eller kor mange personar ein må vera til å bera ut andre tyngre ting.  Det må takast utgangspunkt i inventaret og utstyr i kvar kyrkje. Alt inventar er kyrkjene våre er registrert i Kyrkjebyggdatabasen.  Knif forsikringsselskap set også krav til at inventaret er registrert der.  I Gol bruker vi å ha ein gjennomgang 1-2 gonger i året for ajourføring av nye ting (om dei ikkje er lagt inn med ein gong) og ta vekk maskiner og anna utstyr som er utradert.

Verdibergingsplan er også  eit krav og ei plan som må leggast ved søknader om støtte til brannsikring i enkelte tilfelle. I Gol kyrkje er det utarbeid plan for sprinkling av heile kyrkja.  Det som er gjennomført til nå er sprinkling av tårnkonstruksjonen heilt ned til våpenhuset og galleriet i tillegg til ein stor jobb med pumpeanlegg for brannvatn frå ein nedgravd tank.  Det er ynskjeleg å ha ei plan klar når det blir muligheit å søke støtte til vidare sprinkling.  Av den grunn blir planen til Gol kyrkje laga nå og plan for Herad kyrkje vil bli utarbeid hausten 2021.

For å fa til ei slik plan har kyrkjeverja gått gjennom alt inventar som er registrert i kyrkjebyggdatabasen og merka av kva som er merka som verneverdi eller kva som kan tenkast er viktig å få ut og som ikkje så lett kan erstattast.  Det har vore  fysisk møte med gjennomgang av denne lista med båe kyrkjetenarane. Der vart det gått gjennom kva som er oppbevara i safe og kva som er oppbevara andre stader og bør reddast ut. Safen i Gol kyrkje er stor og tung og bør nok berre markerast slik at brannvesenet eventuelt kan avkjøle mest mogleg på det området i kyrkja. Den kan ikkje reddast ut ved brann.

I safe står blant anna:

· Dåpskanne frå 1881

· Dåpsfat frå 1881

· Vinkanne (altervin) frå 1881

· Oblateske og fat til nattverdoblat

· Alterkalk i sølv frå 1881

Av anna inventar som er vurdert av kyrkjetenarar og kyrkjeverje er blant ann preikestolen.  Konklusjonen var at den er veldig fin, men så stor og tung at det er vanskeleg å berge ut noko av den ved ein brann.

Anna utstyr som er vurdert til å kunne prioriterast er:
· Messehakel kvit/grøn, grøn, raud, lilla- heng i skap på presteskarestiet

Tre av desse (lilla, gønn og raud) har ein verdi ca 100 000 kr då dei er handlaga. 

· Siselert sølvfat frå ca 1910, laga av gullsmed Thune, Oslo (verdi sett til 120 000 kr). 

Gåve frå dødsbu i Gol. Denne står nokon gonger på alteret med blomar/oppsatsar og andre gonger i skap i prestesakresti

[image: image5.png]



· Veldig gamal kneskammel ved alteret med inskripsjon – denne kjem mogleg frå den gamle stavkyrkja. Inskripsjon: C.S.1750 G eller C.S.J 7SOG. Vanskelg å tyde og skrive forskjellig på ulike plassar.

· Altertavle (maleriet er kopiert etter Adolp Tidemans original i Bragernes kyrkje i Drammen og er frå 1881). Produsent er C. Bruun. Altertavla har ikjent verneverdi

Bildet på altertavla kan takast ut med brekkjern frå baksida av altertavla.  Resten av altertavla vart vurdert til for høg og tung å få ut.

· Sølvplett lysestakar 70 cm høge frå 1881 som står på alteret.(dei høgaste)

· Alterduk- inventarført som ikkje verneverdig.

· Antependium (tøystykke i fløyel i framkant av alteret med kors, ukjent verneverdi)
· Døypefont datert 1881, ukjent verneverdi.

· Dåpsengel, verneverdig. Kjem frå stavkyrkja.  Antakeleg frå midten av 1800 talet.

Dåpsengelen har vore plassert på ulike plassar, både på stativ utifrå vegg, over døypefonten og i 2007 vart den hengt opp i taket i koret med tanke på ein heiseordning der den kunne heisast ned å brukast til dåp.  Det var ikkje teke høgde ved oppheng av at den vart hengt rett i sona for brannsensor som varslar om det er bevegelse oppe i taket.  I tillegg kom ikkje heiseanlegg på plass. Slik som den heng nå er den lite synleg og intensjonen om å heise ned ved dåp har aldri vorte realisert. Det har ved fleire anledningar siste åra vore teke opp at den kanskje burde vore flytta meir synleg, eventuelt der den hang før over døypefonten.  Slik den heng i dag vil det også vera umogleg å berge den ut ved ein brann. Det må lift inn for å koma opp til den.

· Brudestolar (6 stk) frå Olav Berget (trevarefabrikk) ca 1950

· Stol med armlene (2 stk). utskore av Per Magnetun og produsert av Olav Berget. Frå ca 1930.

· Gamalt messehakel på utstilling i våpenhuset. Ukjent verneverdi.

· Modell av stavkyrkja

· Bell frå gamle kyrkjeklokker som heng i våpenhuset

Tanken er at fellesrådet drøfter seg fram til kva som skal på ei verdibergingsplan og prioritet på rekkefølgja.  Så vil plana bli laga av administrasjonen utifrå dei prioriteringane som blir gjort.

Framlegg til vedtak:

1. Gol og Herad fellesråd ynskjer slik prioritering av inventar og utstyr i verdibergingsplan for Gol kyrkje:
2. Fullstendig plan blir utforma av administrasjonen i samarbeid med brannvesenet.

Gol og Herad fellesråd i møte 24.06.2021:

VEDTAK:

1. Gol og Herad fellesråd ynskjer slik prioritering av inventar og utstyr i verdibergingsplan for Gol kyrkje:

1. Dåpsengel (føresetnad å flytte den tilbake der den hang før for at det er mogleg å redde den)

2. Kneskammel og sølvplett lysestakar 70 cm høge

3. Messehakel og stola + evnt siselert sølvfat

4. Døypefont

5. Bilde på altertavla (høyre med brannvesenet om muligheita)

6. 2 stolar med armlene i prestesakrestiet

7. 6 brudestolar

8. Lysgloben (den store som er laga av lokal kunstnar)

9. Gamalt messehakel som heng i våpenhuset

10. Modell av stavkyrkja

11. 2 bell frå gamle klokker som heng i våpenhuset

2.Fullstendig plan blir utforma av administrasjonen i samarbeid med brannvesenet.
3. Det blir søkt riksantikvaren og biskopen om å få flytte dåpsengelen attende til der den hang før 2007.

4. I planen bør det koma fram kvar safe og orgel er plassert og eit fokus på minst mogleg varme og skade i desse områda.
FR- sak 26/21: INVESTERINGSBUDSJETT 2021










Arkiv 113

Saksdokument:

1. FR sak 09/21: Rekneskapsavslutning prosjekt 6 – rehabilitering og brannvatn Gol kyrkje
2. FR sak 28/20: Økonomiplan 2021-2024
Saksopplysningar:

Det er ikkje laga investeringsbudsjett for 2021 då det berre er to prosjekt som ser slik ut:

· Prosjekt 6 – Rehabilitering og brannvatn Gol kyrkje – vart avslutta i sak 09/21

· Utviding av gravplassen ved Gol kyrkje der fakturaene går direkte til kommunen.

Under arbeid med revisjonen av rekneskap for 2020, så har revisjonen kome med forslag at det likevel bør lagast eit investeringsbudsjett for 2021 etter som prosjekt 6 vart avslutta i 2021 og utviding av gravplass skal visast i kyrkja sitt rekneskap sjølv om rekningane går direkte til kommunen. 
Prosjekt 6 hadde ved avslutning eit overforbruk på 86 585 kr

Utviding av kyrkjegarden står med eit beløp på 2 250 0000 kr i 2021.  På grunn av utsetjing av utsending av anbud til vinteren 2021/22, så vil det vera mindre summar til grunnkjøp, prosjektering mm som vil gå ut av budsjettet i 2021.  Det er også overført midlar frå 2020 då alt som stod i budsjettet for 2020 ikkje vart brukt opp. Summen som var innvilga for 2021 blir lagt inn i budsjette om vi veit at alt ikkje blir brukt dette året.
Forslag til vedtak:

Investeringsbudsjett 2021   Gol og Herad fellesråd
	
	
	Gol kyrkje
	Utviding gravplass Gol

	Art
	Kontonamn
	042.06
	043.30

	07290
	Moms investering
	
	562 500

	08300
	Tilskot frå kommunen
	
	2 250 000 

	09400
	Overføring disp. fond
	86 585
	

	
	Sum inntekter
	
	2 812 500

	
	
	
	

	02300
	Vedlikehald, nybygg
	
	2 100 000

	02700
	Konsulenttenester
	
	150 000

	04290
	Moms investering
	
	562 500

	05300
	Dekn av fjorårets meirf.
	86 585
	

	
	Sum utgifter
	
	2 812 500


Gol og Herad fellesråd i møte 24.06.2021:

VEDTAK:

FR- sak 27/21: ORIENTERINGAR

· Nytt gjerde ved Gol kyrkje
Nytt gjerde på sørsida av Gol kyrkje.  Det vart veldig bra.
· Status arbeid med oppheving av Øyneliens legat

Til orientering så har styret i Øyneliens legat starta å jobbe med oppløysing av legatet.  Håpet er å kunne bruke pengane til ei ungdomslederstilling. Kan dreie seg om ca 30 % i 1 ½ år.  Det er sendt ut brev om dette til slektningar til dei som oppretta legatet.  Dei har muligheit til å uttale seg. Frist både for søknader og uttaler er 25. juli.
· Motorskade på kyrkjegardskøyretøy

Motoren på kyrkjegardskøyretøyet (Avant) har fått sprekk og må skiftast. Kjem muligens frå ein velt i oktober i fjor.   Det er kontakt med forsikringsselskapet om denne saka.
· Historielaget – utspel om utgraving på stavkyrkjetomta
Historielaget har signalisert at dei muligens kjem med eit innspel om utgraving på stavkyrkjetomta. Bakgrunnen er at det etter eit besøk på stavkyrkja som står på Bygdøy kom fram at nokon stokkar i kyrkja er frå 1100- talet og andre frå tidleg på 1200-talet.  Nokon lurer på om stavkyrkja på Gol vart brent samtidig med at kyrkja i Nes vart brent rundt 1200/1201.  Det ville vore interessent å finne ut om det har vore ein brann der kyrkja ikkje har brunne heilt ned, men stokkar er brukt opp att.
· Viktige datoar om møter i samband med omorganisering

Det blir eit infomøte i Hallingdal måndag 30. august på kveldstid på Torpomoen med informasjon om prostimodellen som er ein modell som er sendt på høyring i samband med ny organisering av kyrkja.  Dette møtet er for heile rådet og eg håper også varamedlemer kan få delta.  
Tysdag 12.oktober blir det eit drøftingsmøte for råda og andre involverte. Dette blir også på Torpomoen på kveldstid.  Det blir mest sannsynleg mogleg å følgje båe møta digitalt. Set av datoane nå.  Meir info kjem etter kvart.

· Sommarvikarar - ferieplan
Ein av dei som hadde teke imot sommarjobb på kyrkjegardane, har trekt seg av helsemessige årsakar. Det har kome nokon tips som vil bli kontakta for eventuelt jobb.
(I etterkant har det vorte lagt ut annonse på facebook og det har kome ein person som startar tysdag 29. juni - ein som jobbar som assistent i skuleverket og har lang ferie)
Gol og Herad fellesråd i møte 24.06.2021:

VEDTAK:

Sakene blir teke til orientering.

___________________________________________________________________________

Adresse:
Kyrkjekontoret
Telefon 32 02 90 00
Bankgiro: 2324 07 12296


Gol Kommunehus
           E-post: kyrkja@gol.kommune.no   Org.nr: 976 989 988

